
debitum mulieri sterili propter medicinam vel propter resistere temptaciont,
tunc actus matrimoniales fiunt sine peccato.

Et tantum sit dictum de secundo.
I11.

Quantum | ad tercium est sciendum — et primo, quid vir tenetur mulieri |
et quid mulier tenetur e converso viro.

Quoad primum, vir tenetur mulieri sue quinque: Primum, quod diligat
eam, ut dicit Paulus ad Ephesios 5% Viri, | diligite uxores, sicut Cristus
dilexit ecclesiam sanctam. Et quomodo Cristus dilexit sanctam ecclesiam?
Non, ut luxuriaretur, non ut superbus, non ut gulosus et sic de aliis viciis,
sed munde et caste; sic eciam et tu debes | tuam uxorem diligere dileccione
casta et munda.

Secundum, quod vir tenetur uxorem suam informare, quid debet facere
vel non, ut dicit Paulus 22 Corinthiorum 11°; Caput, id est informator
mulieris est vir.

Tercium, quod vir debet cum sua uxore habitare, quod essent | simul in
una domo et quod vir non dormiret in una camera et mulier in alia, sed
simul in una camera habitare. De quo Apostolus: Propterea vir relinquet
patrem et matrem, sororem et fratrem et cum sua uxore habitabit.

Quartum, quod vir mulieri debet reddere debitum, cum ipsa ab eo
desiderat. De quo Cristus: Non potest Deo esse fidelis, qui uxori sue est
infidelis, quia Deum non videt, uxorem vero suam videt.

Quintum, quog vir uxorem suam debet honorare sermone et facto. De

quo Paulus: Caput mulieris est vir. Glossa: “Caput, id est honorator.”

